
Is duniya ko chhorkar chale jane se pahle Isa
Masih apne shagirdon ko us waqt ke lie taiyar
karna chahta tha jab wuh un ke sath nahin
hoga. Us ne farmaya ki mat ghabrao, tum akele
nahin rahoge. Ruhul-quds tum par nazil hoga.
Wuhi meri qurbat aur madad dilaega. Is silsile
men Masih ne ek naya pahlia chhera—dushman
ke rubart mazbuti. Ham mukhalifon ke samne
kis tarah mazbut rah sakte hain? Yih is sabaq
ka mazmun hai. Pahli bat,

Dushman ke Rubaru Mazbut Raho
Isa Masih ne farmaya,
Agar duniya tum se dushmani rakhe
to yih bat zahn men rakho ki us

ne tum se pahle mujh se dushmani
rakhi hai. (Yahanna 15:18)

» Is bat men duniya kaun hai?
Duniya wuh sab hain jo Khuda ke tabe nahin
rahte.

» Jo Masih par iman lae hain kya wuh bht duniya
ke hain?

Nahin. Masih ne farmaya,

Agar tum duniya ke hote to duniya

tum ko apna samajhkar pyar karti.

Lekin tum duniya ke nahin ho.

Mainne tum ko duniya se alag karke

chun liya hai. (Yahanna 15:19)

» Jo iman rakhte hain wuh duniya ke nahin hain.
Kyon?
Islie ki Isa Masih ne unhen duniya se alag
karke chun liya hai.

» Kya duniyad khush hai ki Masih neimandaron ko
alag kar liya hai?
Nahin. Isa Masih ne farmaya,

Agar unhon ne mujhe sataya hai to
tumhen bhi sataenge.
(Yahanna 15:20)

» Yih ndkhushi kis tarah maliim hoti hai?
Yih nakhushi satiane se malim hoti hai.
Jinhon ne Masih ko sataya wuh us ke
shagirdon ko satane ke lie har rasta
nikalenge. Isa Masih ne farmaya,

Lekin tumhare sath jo kuchh bhi

karenge, mere nam ki wajah se

karenge, kyonki wuh use nahin
jante jis ne mujhe bheja hai.

(Yahanna 15:21)

» Duniya ke log kis ke nam ki wajah se imandaron
ko sataenge?
Wuh Masih ke nam ki wajah se unhen
sataenge.

» Wuh unhen kyon sataenge?
Wuh Khuda Bap ko nahin jante jis ne use
bheja tha.

» Wuh kis lihaz se Khuda Bap ko nahin jante?
Isa Masih ne Khuda Bap ki marziun par zahir
ki lekin unhon ne use gabul nahin kiya tha.
Islie wuh Khuda Bap ko nahin jante.

» Yahan is ka kya matlab hai ki wuh Khuda Bap
ko nahin jante?
Yahan is ka matlab yih nahin hai ki wuh
Khuda ke bare men ilm nahin rakhte. Yahan
is ka matlab hai ki un ka Khuda se rishta
nahin hai, talluq nahin hai. Unhon ne us ki
marzi rad karke us ke ghar wale banane se
inkar kiya hai.

Gharz, imandaron ko dasron ke hamlon ke lie

chaukas rahna chahie. Wuh hairan na hon agar

unhen sataya jae. Aur yih satana kai bar bahut

sakht hoga. Isa Masih ne farmaya,

Wuh tum ko Yahudi jamaton se

nikal denge, balki wuh waqt bhi ane

wala hai ki jo bhi tum ko mar dalega

wuh samjhega, ‘Mainne Allah ki

khidmat ki hai.” (Yahanna 16:2)

» Imanddron ke sath kya kiya jaega?

e Unhenjamaton se nikal diya jaega. Matlab
hai unhen biradari se aur kai bar ghar se
bhi kharij kiya jaega.

e Log imandaron ko mar dalenge yih
samajhkar ki mainne Allah ki khidmat ki
hai.

Gharz, yih koi nai bat nahin hai ki logon ko

iman ke bais ghar aur biradari se bhagaya jata

hai.

» Kya aise satane wale sachmuch dindar hote
hain?

Nahin. Isa Masih ne farmaya,

Wuh is qgism ki harkaten islie

karenge ki unhon ne na Bap ko jana
hai, na mujhe. (Yahanna 16:3)

Yon Isa Masih mujh se aur apse puchh raha
hai ki kya tum duniya ki dushmani sahne ke
lie taiyar ho? Phir bhi wuh hamen darana
nahin chahta. Us ka farman hai ki mat

ghabrao, kyonki tumhen ek azim madadgar
milega. Ruhul-quds tum par nazil hoga jo
tumhen dushman ka samna karne ki mazbuti
dilaega. Kis tarah? Wuh tumhara dil panch
baton se bharkar mazbuti dilaega. Pahli bat,

Gawahi Dene ki Mazbiiti Pao
Isa Masih ne farmaya,

Jab wuh madadgar aega jise
main Bap ki taraf se tumhare pas
bhejinga to wuh mere bare men
gawahi dega. Wuh sachchai ka Ruh
hai jo Bap men se nikalta hai. Tum
ko bhi mere bare men gawahi dena
hai, kyonki tum ibtida se mere sath
rahe ho. (Yahanna 15:26-27)

» Isd Masih Rithul-quds bhejegd to wuh kyd
karega?
Wuh Isa Masih ke bare men gawahi dega.

» Jab log hamare khildf khare ho jaen to yih kyon
ahm hai ki ham Ruhul-quds ki gawahi paen?

Jab danwandol hone ka khatra hai to Rihul-
quds hamen Masih ke kam aur kalam ki yad
dilata hai. Na sirf yih balki wuh hamen
Masih ki qurbat bhi dilatd hai. Tab ham
apnizindagi aur baton se Masih ke bare men
pukhta gawahi de sakte hain.

» Kya ap ko gawahi dene ki taqat mil gai hai?
Iman lane se apka dil Ruhul-quds ki gawahi
se bhar jata hai. Tab ap mazbuti se mukhalif
duniya ka samna kar sakte hain.

Phir Isa Masih ne ek paheli pesh ki. Us ne

Riuthul-quds ke bare men farmaya,

Jab wuh aega to gunah, rastbazi aur

adalat ke bare men duniya ki ghalati

ko be-nigab karke yih zahir karega:

gunah ke bare men yih ki log mujh

par iman nahin rakhte, rasthazi ke

bare men yih ki main Bap ke pas

ja raha han aur tum mujhe ab se

nahin dekhoge, aur adalat ke bare

men yih ki is duniya ke hukmran ki

adalat ho chuki hai.

(Yohanna 16:8-11)
Ruhul-quds tin baton men duniya ki ghalati
be-nigab karega—gunah, rastbazi aur adalat ke
bare men us ki ghalati. Ham yih paheli kis
tarah suljha sakte hain?
Yih samajhne ke lie yih janana zaruri hai ki jo
bhiiman lae use tin chizen milti hain: gunah ki
mafi, Masih ki rastbazi aur adalat se chhutkara.
Yahi tin chizen duniya kabhi nahin pa sakti.
Duniya apne gunah, apne jhuth aur ilahi adalat
se najat nahin pa sakti. Han, wuh yih bat manti
bhinahin. Islie Ruhul-quds us ki yih ghalati be-
niqab karta rahega. Dusri taraf Ruhul-quds in
tin baton se imandaron ko mazbut karta rahega
taki wuh duniya ke hamlon se bache rahen.
Islie duisri bat,

Mafi ki Mazbuti Pao

Isa Masih ne farmaya ki Rahul-quds gunah ke

bare men duniya ki ghalati be-niqab karega.

» Wuh gunah ke bare men duniya ki ghalati kis
tarah be-nigab karega?
Duniya ki ghalati is se be-niqab hogi ki log
Masih par iman nahin rakhte.

» Iman na rakhnd kyon gundh ka sabut hai?
Isa Masih ke wasile se hamare gunah maf
hue hain. Sirf ek wajah hai ki insan ko
Masih ki mafi na mile. Wajah yih hai ki
wuh Iman na lae. Jo iman nahin lata us ka
chhutkara namumkin hai. Duniya ka yahi
hal hai. Wuh nahin samajhti ki mujhe us
mafi ki zararat hai jo sirf Isa Masih de sakta
hai. Lekin imandar ko pata hai ki yahi bat
mujhe danwandol ho jane se bachati hai.

» Kya ap ko Masth ki mafi mil gat hai?
Iman lane se apka dil Ruhul-quds ki madad
se mafi ki khushi se bhar jata hai. Tab ap

mazbuti se mukhalif duniya ka samna kar
sakte hain. Tisri bat,
Rastbazi ki Mazbiti Pao

Isa Masih ne farmaya ki Rihul-quds rastbazi ke

bare men duniya ki ghalati ko be-niqab karega.

» Wuh yih kis tarah karega?

Is se ki Isa Masih Khuda Bap ke pas ja raha
hai.

» Khuda Bap ke pas jane ka kya matlab hai?
Khuda Bap ke pas jane ka rasta salibi maut
thi. Is salibi maut se hamen na sirf us ki mafi
hasil hui balki us ki rastbazi bhi.

» Salibi maut se hamen rastbazi kis tarah hasil
hui?

Insan apni taqat se Khuda ke samne rastbaz
nahin thahr sakta. Wuh apni tagat se kabhi
wuh pakizagi hasil nahin kar sakta jis se wuh
Khuda ke huzur rastbaz thahr sake. Islie Isa
Masih ne hamari saza apne upar li taki ham
Khuda Bap ke samne rastbaz thahren. Yih

hamari apni rastbazi nahin balki usi ki hai.
Islie hamari najat yaqini hai: Yih kam ham
se nahin balki us se hua jis ka har kam thos
aur pakka hai.
Duniya samajhti hai ki meri rastbazi thik
hi hai. Wuh yih nahin manti ki Isa Masih
ko meri khatir marne ki zarturat thi taki
mujhe us ki rastbazi hasil ho. Ruhul-quds
duniya ki yih ghalati be-nigab karega, aur
adalat ke din duniya ko apni ghalati khul-e-
am manani paregi. Is ke muqabale men jise
Isa Masih ki rastbazi hasil hai wuh Rahul-
quds se mazbut rahta hai.

» Kya ap ko Masth ki rastbazi mil gai hai?
Iman lane se apka dil Ruhul-quds ki madad
se rastbazi ki khushi se bhar jata hai. Tab
ap mazbuti se mukhalif duniya ka samna kar
sakte hain. Chauthi bat,

Chhutkare ki Mazbuti Pao

Isa Masih ne farmaya ki Ruhul-quds adalat ke

bare men duniya ki ghalati be-niqab karega.

» Wuh yih kis tarah be-niqab karega?
Is se ki is duniya ke hukmran ki adalat ho
chuki hai.

» Duniya ka hukmran kaun hai?
Iblis.

» Us ki adalat kis tarah ho chuki hai?
Masih ki maut se har wuh insan Iblis ke
gabze se chhuit gaya jo Masih par iman laya
hai. Apni maut aur ji uthne se Masih ne Iblis
par fath pakar us ki adalat ki. Ab tak Iblis
garajte hue sher-babar ki tarah idhar-udhar
ghumkar sab ko harap kar lene ki talash men
rahta hai. Lekin us ki hukumat mahduad
hai. Ek din Isa Masih wapas akar use us ke
chelon samet pakarkar jahannum men dal
dega. Lekin jo Masih par iman lae hain un
ka chhutkara yaqini hai.

» Kya ap ko Masth ka chhutkara mil gaya hai?
Iman lane se apka dil Ruhul-quds ki madad
se chhutkare ki khushi se bhar jata hai. Tab
ap mazbutise mukhalif duniya ka samna kar
sakte hain. Magar khabrdar. Agar iman na
lae to ap ki adalat yaqini hai. Akhiri bat,

Sachchai ki Mazbuti Pao

Isa Masih ne farmaya,

Mujhe tum ko mazid bahut kuchh

batana hai, lekin is waqt tum use

bardasht nahin kar sakte. Jab

sachchai ka Ruh aega to wuh puri
sachchai ki taraf tumhari rahnumai

karega. (Yahanna 16:12-13)

» Riuthul-quds ko kya nam diya gaya hai?
Sachchai ka Rah.

» Is ka kya matlab hai?
Us par pura bharosa rakha ja sakta hai
kyonki wuh sarasar sachcha hai. Us men
jhuth nahin hai.

» Sachchai ka yih Rih kya karega?

Yih puri sachchai ki taraf hamari rahnumai

karega.

» Wuh yih kis tarah karega?

e Us ne Isa Masih ki har bat gqalamband
karne men shagirdon ki madad ki.

e Lekin aj bhi wuh hamari rahnumai karta
hai.

» Ajwuh kis tarah hamari rahnumdi karta hai?

e Wuh Khuda ki marzi samajhne men
hamari rahnumai karta hai.

e Is terhi-merhi duniya men wuh Khuda
ki marzi par amal karne men hamari
rahnumai karta hai.

» Kya ap ko Ruh ki sachchai mil gai hai?

Iman lane se apka dil Ruhul-quds ki madad

se sachchai ki khushi se bhar jata hai. Tab

ap mazbutise mukhalif duniya ka samna kar
sakte hain.

Gharz Masih ki in baton se Rithul-quds ka ahm
kirdar khib malim hota hai. Jo iman rakhta
hai us ke lie duniya ki dushmani pakki hai.
Lekin iman lane se use ek aisa madadgar milta
hai jo har tarah se us ki madad karega. Jab
duniya us par hamla karegi to us ka dil mazbut
rahega. Kyonki wuh gawahi dene ki khushi se
bhar jaega; wuh Masih ki mafi, rastbazi aur
chhutkare ki khushise bhar jaega; aur wuh Ruh
ki sachchai se bhar jaega.

» Kya ap ko yih madadgar hasil hua hai?

Injil, Yahanna 15:18-16:15
Agar duniya tum se dushmani rakhe to
yih bat zahn men rakho ki us ne tum se
pahle mujh se dushmani rakhi hai. Agar
tum duniya ke hote to duniya tum ko apna
samajhkar pyar karti. Lekin tum duniya ke
nahin ho. Mainne tum ko duniya se alag

karke chun liya hai. Islie duniya tum se
dushmani rakhti hai. Wuh bat yad karo
jo mainne tum ko batai ki ghulam apne
malik se bara nahin hota. Agar unhon ne
mujhe sataya hai to tumhen bhi sataenge.
Aur agar unhon ne mere kalam ke mutabiq
zindagi guzari to wuh tumhari baton par
bhi amal karenge. Lekin tumhare sath jo
kuchh bhi karenge, mere nam ki wajah se
karenge, kyonki wuh use nahin jante jis ne
mujhe bheja hai. Agar main aya na hota
aur un se bat na ki hoti to wuh qusurwar na
thahrte. Lekin ab un ke gunah ka koi bhi
uzr baqi nahin raha. Jo mujh se dushmani
rakhta hai wuh mere Bap se bhi dushmani
rakhta hai. Agar mainne un ke darmiyan
aisa kam na kiya hota jo kisi aur ne nahin
kiya to wuh qusurwar na thahrte. Lekin
ab unhon ne sab kuchh dekha hai aur phir
bhi mujh se aur mere Bap se dushmani

rakhi hai. Aur aisa hona bhi tha taki Kalam-
e-Muqaddas ki yih peshgoi puri ho jae ki
‘Unhon ne bilawajah mujh se kina rakha
hai.

Jab wuh madadgar aega jise main Bap ki
taraf se tumhare pas bhejunga to wuh mere
bare men gawahi dega. Wuh sachchai ka
Ruh hai jo Bap men se nikalta hai. Tum
ko bhi mere bare men gawahi dena hai,
kyonki tum ibtida se mere sath rahe ho.
Mainne tum ko yih islie bataya hai taki tum
gumrah na ho jao. Wuh tum ko Yahudi
jamaton se nikal denge, balki wuh waqt bhi
ane wala hai ki jo bhi tum ko mar dalega
wuh samjhega, ‘Mainne Allah ki khidmat ki
hai” Wuh is qism ki harkaten islie karenge
ki unhon ne na Bap ko jana hai, na mujhe.
Mainne tum ko yih baten islie batai hain
ki jab un ka waqt a jae to tum ko yad ae ki
mainne tumhen agah kar diya tha.

Mainne ab tak tum ko yih nahin bataya
kyonki main tumhare sath tha. Lekin ab
main us ke pas ja raha hun jis ne mujhe
bheja hai. To bhi tum men se koi mujh
se nahin puchhta, ‘Ap kahan ja rahe hain?’
Is ke bajae tumhare dil ghamzada hain ki
mainne tum ko aisi baten batai hain. Lekin
main tum ko sach batata hun ki tumhare lie
faydamand hai ki main ja raha han. Agar
main na jaun to madadgar tumhare pas
nahin aega. Lekin agar main jaun to main
use tumhare pas bhej dunga. Aur jab wuh
aega to gunah, rastbazi aur adalat ke bare
men duniya ki ghalati ko be-niqab karke
yih zahir karega: Gunah ke bare men yih
ki log mujh par iman nahin rakhte, rastbazi
ke bare men yih ki main Bap ke pas ja raha
hun aur tum mujhe ab se nahin dekhoge,
aur adalat ke bare men yih ki is duniya ke
hukmran ki adalat ho chuki hai.

Mujhe tum ko mazid bahut kuchh batana
hai, lekin is waqt tum use bardasht nahin
kar sakte. Jab sachchai ka Ruh aega to wuh
puri sachchai ki taraf tumhari rahnumai
karega. Wuh apni marzi se bat nahin
karega balki sirf wuhi kuchh kahega jo wuh
khud sunega. Wuhi tum ko mustaqgbil ke
bare men bhi bataega. Aur wuh is men
mujhejalal dega ki wuh tum ko wuhi kuchh
sunaega jo use mujh se mila hoga. Jo kuchh
bhi Bap ka hai wuh mera hai. Islie mainne
kaha, ‘Ruh tum ko wuhi kuchh sunaega jo
use mujh se mila hoga’

